
 Honorable Leela Devi Dookun-Luchoomun, la Vice Première 

Ministre et Ministre de l'Éducation, de l'Enseignement supérieur, 

des Sciences et de la Technologie   

 Monsieur Didier Harel, le Président du Conseil d’Administration du 

Groupe MCB  

  Monsieur Jean Michel Ng Tseung CEO MCB Group  

 Monsieur Alain Law Min, le Chief Executive Officer de la MCB Ltd  

 Monsieur Thierry Hebraud CEO MCB Bank 

 Docteur Aman Kumar Maulloo, le Directeur du Rajiv Gandhi Science 

Centre  

 Responsables d’établissements scolaires et éducateurs  

 Etudiants et participants  

 Distingués invités  

 Mesdames et messieurs  

C’est avec enn grand plaisir ki mo present ici avec zot ce matin pour la remise 

des prix pou la competition Debat Klima.  

Tout d’abord, mo tenir a remercier la Mauritius Commercial Bank et le Rajiv 

Gandhi Science Centre pou sa zoli initiative la.  

Depi bien longtemps sa 2 institutitons la finn engage zot pou conscientise tout 

dimoun mais surtout bann jeunes lor bann problemes l’environnement, 

changement climatique ek developpement durable.  

 

Mo saluer aussi Ministere l’Education ki finn touzour donne enn place 

important dan curriculum et dans bann activite extra curriculum bann sujet 

couma Changement Climatique.  

Tou sa bann initiative ki tres louable, pe contribuer pou sensibilise ek amene 

connaissance ek information a bann jeunes generation.   

Depi plusieur l’annee bann organisateurs pe faire enn travail extra-ordinaire 

pou promouvoir l’engagement bann jeunes dan science, technologie et lor 

bann probleme environnement ek societe.  

Chaque l’annee zot finn amene plus innovation dans bann activites pou permet 

plus participation.  

Li claire ki Deba Klima finn gagne enn gran succes en terme participation et 

couverture mediatique. Mo remercie aussi la presse ek MBC pou soutien ki zot 

finn donne sa initiative la.  

Sa programme la finn mobilise bocou jeunes etudiants a travers Maurice, ki 

dans grade 10 a 12, et aujourd’hui c’est avec enn grand plaisir qui nou pe 

recompense bann meilleur participants.  

 

Cependant, mo tenir a dire qui tout participants, sans exception, finn gagne 

kitchose depi sa l’experience la.  

 

Ki li en terme connaissance, sensibilisation, acquerir information ek pou 

develop l’esprit d’equipe.  

Sa activite la finn certainement permet zot grandi en tant ki citoyen engagés 

pou conscientise zot alentour lors question Changement Climatique.  

Zot finne debate lor bane themes commen refugie climatic, souvernette un 

pays ki pou en danzer akoz monte la mer, quota carbon, geoengineering bane 

themes ki parfois nou pa associer ek sanzmen clmatik directment.  

Mais cest la ki nou trouv bane consequence sanzman climatic ki kapav ena lor 

nou lavi tou lezour, nou identite et akot nou pou bizin faire face a bane choix 

difficil dans le futur. 

Monn finn gagne l’occasion, à travers media, trouver avec ki l’enthousiam et 

passion zot finn debate pendant bann sessions.  

Zot bann argumentation ti tres pertinant ek parfois aussi humoristique. Zot 

tou finn demontré zot capacité pou defann enn cause important pou nou 

planete. Zot finn demontrer a kel point zot finn engage zot pleinement dans 

sa exercise la.   

Mo croire ki pou tout bann participants et aussi pou bann educateurs et bann 

responsables d’ecole, sa l’experience la pou permet declenche enn lelan dan 

zot l’ecole pou faire plis a travers bann actions concretes. 

 

 

Sa pou aussi aider pou  engage bann jeunes etudiants dan bann activites 

ecologique couma recyclage, compostage, reduire gaspillage l’energie et de 

l’eau, ek aussi sensibilise bann parents et bann habitant ki dan localite l’ecole. 

Ena tellement kitchose ki nou capav faire pou vinn bann eco-citoyens.   

Mesdames et messieurs,  

Couma zot tou conner, changement climatique li enn phenomene qui pe 

menance l’existance meme nou civilisation.  

Pena enn jour sans qui nou trouve bann consequences changement climatique 

ki pe arriver a travers le monde. Recemment ti ena dife la foret dans Canada, 

inondation dan l’Europe ek tempete devastateur dan l’Asie.  

Bann dernier chiffres, bien inquietant. D’apres dernier rapport qui bann 

scientifiques Groupe d'experts intergouvernemental lors l'évolution climat, 

finn publier en Mars 2023, concentration bann gaz a effet de serre pe contigne 

augmenter et sa finn cause enn augmentation temperatir nou planete de 1,1 

degre Celsius depi dernier 150 ans.  

Changement Climatique finn debalance enn l’equilibre naturel qui ti exister 

depi plusieurs million l’annee.  

Sa situation la pe cause bann consequence dramatique couma bann cyclone 

et tempete ki pe vinn pli fort, bann inondation ki pe vinn pli frequent et 

augmentation nivo la mer qui pe accelerer.   

D’ailleurs si nou geut bann chiffres au nivo nou pays, bann parametres pli 

haute qui nivo mondiale.  

 

 

Augmentation temperatir finn augmenter par 1,39 degre Celsius depi dernier 

70 ans, nivo la mer pe augmenté par 4,7mm par l’annee et sa finn faire nou 

perdi presque 20 metre la plage dans certaines regions.  

Lapli finn reduire par 7,7% depi dernier decennie et reduction dans quantiter 

de l’eau capav baisser par 13% ziska 2050. Sa capav cause enn baisse dans 

production agricole par 30% d’ici 2050.  

Donc, nou pays encore plis exposé et plus vulnerable a bann impacts 

changement climatique.  

C’est pour ca qui nou bisin vinn plis informer et preparer. Nou bisin 

collaboration tou dimoun ek tou secteur socio-economique pou vinn plis 

resilient.  

 

Mesdames et messieurs,  

Nou bien conscient qui changement climatique enn menance grandissant pou 

nou pays.  

Samem depi l’annee 2020 nou ena enn la loi cadre pou changement 

climatique. Li permet enn coordination et integration bann questions 

changement climatique dans tout bann secteur socio-economique important.  

Ena comité inter-ministeriel haut niveau et technique pou assurer ki bann 

decisions pour gère changement climatique appliquer avek plis efficacite dan 

tou secteur.   

Gouvernman pe mobilise tou bann ressources possible pou soutenir nou 

resilience et promouvoir enn economie durable ek bas en emission carbone.  

Chaque l’annee nou budget pé met à disposition pres Rs 2 milliard pou soutenir 

bann project rehabilitation la cote, construction bann drains et pou renforci 

bann mesures gestion bann catastrophes naturels.  

Nou fini prepare bann strategie ek plan d’action pou adaptation ek attenuation. 

Nous finn aussi prend bann engagement ferme et courageuse avek Convention 

Cadre Nations Unies lors Changement Climatique pou reduire nou bann 

emission gaz a effet de serre par 40% ; pou augment pourcentage energie 

renouvelable par 60% ; et pou elimine charbon depi production electricité 

ziska l’an 2030.  

Sa bann mesures pou necessite ziska 6.5 milliard dollar au total ziska 2030.  

 

Nou pe travail avec bann bailleur de fond et bann pays amis pou capav 

mobilise financement necessaire pou atteint sa bann objectif la.  

Cependant, bann negotiations Climat au nivo Convention pe al bien 

doucement. Bann pays developpés pas pe reussi honore zot engagement pou 

soutenir bann pays en developpment couma bann Ti Zil insulaires.  

Bann l’aide techniques et financieres, et bann transfert technologie li essentiel 

pou soutenir nou bann mesures adaptation et attenuation.  

Nou pou bisin l’aide communauté international pou capav atteindre nou bann 

l’objectifs.  

Meme en tant ki enn ti pays en development, nou pe contribuer dans bann 

negotiation climat.  

Nou finn develop bann position par rapport a adaptation, attenuation, 

financement clima et egalité des genres pour soutenir nou bann priorites 

pendant bann discussions. Meme en tant ki enn Ti pays nou bisin faire nou la 

voix tender.  

 

 

Mesdames et messieurs,  



8 
 

Coumman nu pe fer face  ek banne defis complexes du 21 eme siècle., role ki 

banne zenesses  pu zwe pu ene changeman positif  pe vine de jour en jour 

plis capital.  

Bane  zene ek zot creativité , zot l’energie  et zot determination enan ene 

potential pu vine ek l’idees  nuvo ek solution dans domaine action klimatik 

ek ene societe pli inclusive et zis. 

Ban zen entre 15 ek 29 ans fer a peu pres 23 pour cent nu population. 

 

La jeune generation c’est l’avenir nou pays. Nou bisin ecoute zot la voix et zot 

l’opinion.  

Samem Gouvernman finn met en place enn Environment Youth Council sous 

l’egide buro Premier Minis. Ena aussi bann jeunes ki finn  participe dan bann 

Conference international lor changement climatique.  

Finn ena participation bann jeunes moriciens dan bann ONG couma YOUNGO, 

SYAH et NAFCO, cot zot finn déjà contribuer dan bann discussion pendant 

bann conference international.  

Mo ministere pe aussi travail avec bann organisation couma buro 

Ombudsperson pou bann zenfan pou sensibilise bann jeunes etudiants.  

Nou pe met en place enn programme pou meme donne capacité bann jeunes 

pou vinn bann negotiateurs dan bann conference international lor clima.  

Li important ki nou bann jeunes vinn bann ambassadeurs pou promouvoir 

bann changement positif dans nou societé. Zot tou ici present capav vinn bann 

role model et bann example pou jeunesse nou pays.  

Nou finn aussi develop bann materiel educatif ek sensibilisation couma bann 

video, bann postere, ek bann jeu interactif pou mieux touche bann jeunes.  

Nou pe contigne travail avec bann ministeres concernés, bann ONG et societe 

civile pou renforci nou action avec bann jeunes.  

Mesdames et messieurs,  

Pou terminer, mo envi felicite encore enn fois bann organisateurs pou zot 

travail formidable et zot conviction pou faire confiance bann jeunes.  

Sa programme la c’est juste enn commencement.  

Nou ena bocou l’espoir qui l’avenir pou meilleurs grace a bann jeunes couma 

zot.  

 

Mo esperer ki deba klima vine 1 competition ki pou la chaque annee et kot 

nou trouve encore plis participation ek plis  debat lor banes diver theme ki pé 

impacter par sanzmen climatik 

 

Mo remercie zot tou pou zot aimable attention.  

 


